
				এই পাতাটির মুদ্রণ সংশোধন করা প্রয়োজন। 
R8 R সংসার ।
বিন্দু তখন ধীরে ধীরে বলিলেন, শরৎ বাবু, ভগবান আমার অভাগিনী ভগিনীর জীবনের সুখের উপায় করিয়া দিয়াছেন তাহাতে কি আমাদের অমত ? ভগবান তোমাকে সুখে রাখুন, তোমার চেষ্টা গুলি সফল করুন, তোমাকে মান ও যশ দান করুন। অভাগিনী সুধাকে ভগবান সুখে রাখুন, যেন চির-পতিব্ৰতা হইয়া সংসারে সুখলাভ করে।
সাশ্রনয়নে শরৎ উত্তর করিলেন, বিন্দুদিদি, জগদীশ্বর তোমার এ দয়ার পুরস্কার দিবেন। তোমাদের দয়া, তোমাদের সৎকাৰ্য্যে সাহস, তোমাদের অনিন্দনীয় স্নেহ এ জগতে দুর্লভ। লোকনিন্দ ভয় করিও না ; বঙ্গদেশের প্রধান পণ্ডিতগণ বলেন বিধবা-বিবাহ আমাদের প্রাচীন শাস্ত্ৰবিরুদ্ধ নহে ।
বিন্দু। শরৎ বাবু আমি মেয়ে মানুষ, আমি শাস্ত্ৰ বুঝি না। কিন্তু আমার ক্ষুদ্র বুদ্ধিতে বোধ হয় যে কচি মেয়েকে আমরা চিরকাল যাতনা দিব এরূপ আমাদের শাস্ত্রের মত নহে, দয়াবান পরমেশ্বরেরও ইচ্ছা নহে।
জগতের মধ্যে সুখী শরৎচন্দ্ৰ বিন্দুর নিকট অনেক কৃতজ্ঞতা প্ৰকাশ করিয়া বিদায় লইলেন। নীচে উঠানে আসিলেন। দেখিলেন সুধা ভাড়ার ঘরের দরজায় চাবি দিয়া একটী প্ৰদীপ৷ হাতে করিয়া বাহির হইয়া আসিতেছে ! শরৎ সুধাকে প্ৰায় " দুই মাস অবধি দেখেন নাই, তাহার হৃদয় স্তম্ভিত হইল, শরীর কণ্টকিত হইল। ঐ লাবণ্যময়ী পবিত্ৰহৃদয়া স্বৰ্গীয়া কন্যা কি শরতের হইবে ? ঐ দেহঃপ্লাবিত নিৰ্ম্মল নয়ন দুটা কি শরৎ চুম্বন করিবেন ? ঐ লতা-বিনিন্দিত কমনীয় পেলাব DBD D DEDS BBi DDB BBDBB DBDD D S DBD

	        এই পাতাটি অন্য কোনো ভাষায় উপলব্ধ নয়।

